
sþ. 500. Tillaga til þingsályktunar [178. mál]
um dýrtíðar-, skatta- og viðskiptamál.

Flm.: Jónas Jónsson.

Alþingi ályktar að skora í ríkisstjórnina:
a. að rannsaka alla aðalliði dýrtíðarinnar í Noregi, Danmörku, Svíþjóð og Eng-

landi, og setja fyrir næstu áramót lög um verðlags- og kaupgjaldsdómstól hér á
landi, sem ákveður í ársbyrjun 1950 allt verðlag og kaupgjald hér á landi í sam-
ræmi við meðaltal sömu þátta dýrtíðarinnar í framangreindum fjórum löndum.
Skal dómstóllinn endurnýja leigu jarða, skipa og húsa tvisvar á ári og þá samræm-
ingu um kaupgjald og verðlag á íslenzkri framleiðslu, sem notuð 'er innanlands,
fram til 1955, þegar lögin falla úr gildi;

b. að rannsaka í Svisslandi skatthæð til ríkis og sveitarfélaga af eignum og tekj-
um og móta síðan eftir því nýtt skattakerfi fyrir Íslendinga, þar sem tryggt er,
að enginn þegn hér á landi fái tiltölulega þyngri skattabyrðar til almannaþarfa
hér á landi, en hann mundi greiða í Svisslandi af sömu eign og tekjum;

c. að undirbúa nýtt skipulag á embættis- og launakerfi ríkis- og bæja, þar sem
tryggt er, að byrði skattþegnanna til að standast kostnað við opinberan rekstur
verði aldrei meiri hér á landi en í Svisslandí ;

d. að hefja skipulagsbundna starfsemi, með aðstoð íslenzkra og amerískra við-
skiptaforkólfa til að gera hraðfrysta íslenzka fiskinn að auðseldri og viður-
kenndri neyzluvöru í Bandaríkjunum.

Greinargerð.
Um síðustu aldamót byggði íslenzka ríkið brú þá yfir Blöndu hjá kauptúni nu

Blönduósi, sem kunn er hverjum ferðamanni, sem fer um þjóðveginn í Húnaþingi.
Tekjur landssjóðs voru þá ekki miklar, en samt var þessi brú byggð umtölulaust á
einu ári og þótti ekkert afrek. Nú er þörf á að brúa þessa á nokkru ofar, þar sem
fjarlægð er 50 m milli stöpla. Þessi brú er nauðsynleg vegna innanhéraðs þarfa, en
styttir auk þess norðurleiðina um ca. 10 km. Menn gætu búizt við, að auðvelt mundi
vera fyrir íslenzka ríkið að gera slíka smábrú, þar sem tekjur ríkissjóðs nema nú
hundruðum milljóna og í hlut á þingmaður, sem er kappsmaður og áhrifamaður í
stærsta þingflokknum og forseti Alþingis. En þessu er ekki svo varið. Þrátt fyrir
góðan málstað og mikinn dugnað þingmannsins, sem hér á hluta að máli, getur
íslenzka ríkið ekki gert þessa brú á minna en 6--10 árum. Sum árin leyfir fjár-
veitingin, að hægt væri að gera 7 m, en fyrir þá fjárhæð, sem veitt er í ár, væri ekki
hægt að komast svo langt í framkvæmdum. Þetta dæmi er tekið til að sanna, að
íslenzka ríkið er að þrotum komið fjárhagslega. Svo þungar og óvenjulegar byrðar
hafa verið lagðar á ríkissjóð og sveitarfélög landsins, að þau geta ekki sinnt venju-
legum störfum vestræns þjóðfélags. Þessu veldur dýrtíðin, óhæfilega mannmargt
skrifstofulið og útgjöld til trygginga og uppeldismála, sem eru í algerðu ósamræmi
við getu þjóðarinnar. Síðan bætast við mikil mistök með útflutningsverzlun landsins.
Dýrtíðin er að sliga bæði einstaklinga og þjóðfélagið. Unga fólkið, sem fær hátt kaup
í krónutölu, heldur oft, að dýrtíðin sé því hliðholl. En þegar það ætlar að reisa bú,
eignast bát, hús eða jörð, þá mætir það dýrtíðinni eins og óyfirsíganlegum múr-
vegg. Ef ekki verður unnt að færa dýrtíðina hér á landi niður innan skamms í jafn-
hæð við England og Norðurlönd, getur Ísland ekki tekið þátt í samfélagi mennta-
þjóða heimsins. Það þarf þó ekki nema nokkra karlmennsku til að kippa þessum
þjóðarvanda í réttar skorður. Það, sem þarf að gera, er að lækka í réttum hlut-
föllum allar tölur, sem lúta að dýrtíðinni. Kemur þá líka til greina niðurfærsla skulda
í samræmi við aðrar lækkanir. Takmarkið er að gera dýrtíðina á íslandi jafnlága
og í næstu löndum. Þetta er hér sýnilega óhætt, því að fólki í þessum löndum líður
yfirleitt betur en Íslendingum. Þar biður örugg framtíð ungu kynslóðarinnar, sem
byrjar lífsbaráttuna á yfirstandandi tíma. Vörur þessara þjóða eru eftirsóttar um
allan heim, en það verður því miður ekki sagt um hinar dýru söluvörur Íslendinga.
Hér er lagt til að miða niðurfærslu dýrtíðarinnar við þau fjögur lönd, sem eru ná-
búar, keppinautar og viðskiptavinir Íslendinga. Það eru auk þess lönd, þar sem
lífsvenjur og lífsþægindi almennings eru einna mest nú á tímum. Þess vegna er
ekki farið fram á að taka til fyrirmyndar þjóðir á lægra stigi en Íslendinga.

ÞÓ að verðlag innanlands, kaup og laun væri komið á öruggan grundvöll, mundi
lítið verða úr umbótinni, ef skattborgarar með lækkuðuni launum væru háðir ger-
ræðisfullum útgjöldum til ríkis og bæja. Eins og Norðurlönd og Englanrl eru eðli-
legar fyrirmyndir varðandi grundvöll dýrtíðar innar, þannig er Svissland hin sjálf-
sagða fyrirmynd um hóflegar en þó nægilegar skattabyrðar. í því landi er hægfara



þróun, þingstjórn, lýðfrelsi og miklar framfarir. Svisslendingar hafa setið á frið-
stóli eins og Íslendingar og notið fjárhagslegra hlunninda á tímum tveggja styrjalda.
Íslendingar eiga ekki í skattamálum að bera sig saman við lönd, sem hafa verið
herjuð og eyðilögð í tveim styrjöldum. Þess vegna getur Svissland verið fyrirmynd
í skattamálum um það, hve þungar byrðar má leggja á borgara til að launa opin-
berum starfsmönnum og til mannfélagsumbóta.

Jafnframt þessu þarf að leysa verzlunina úr dróma. Þar skiptir mestu að koma
á beinum skiptum við Bandaríkin. Þar getur orðið ágætur markaður fyrir hrað-
frysta fiskinn íslenzka, ef ekki þarf að heimta fyrir hann hærra verð en keppinaut-
arnir telja sig þurfa að fá. Íslenzka þjóðin þarf að fá frá Bandaríkjunum kornvöru.
aldini, olíu og hvers kyns vélar. Ef Bandaríkjamenn sækjast ekki ef'tir og kaupa
að staðaldri höfuðframleiðsluvöru Íslendinga, verður hér á landi síf'elld þurrð á þeim
vörum, sem þjóðinni liggur mest á að kaupa frá útlöndum.

Ég hef á undanförnum þingum hvað eftir annað bent ríkisstjórn og þingi á
nauðsyn þess að afla sér gagna frá Norðurlöndum og Englandi um verðlag og kaup-
gjald. Ef slík gögn hefðu verið birt jafnóðum öllum almenningi, hefði þjóðin séð,
í hvílíkum háska hún var stödd. Ég hef jafnframt lagt til, að megináherzla yrði lögð
á að afla markaðs í Bandaríkjunum fyrir hraðfrystan fisk. Alþingi og ríkisstjórn
hafa næsta lítið aðhafzt í þessum málum og talið hitt réttara, að láta skeika að sköp-
uðu. Mundu ýmsir sem ekki vissu af kynningu, að hér hafa verið allvaskir menn
í umræddum trúnaðarstöðum, mæla, að nokkuð hafi skort á framsýni og karl-
mennsku í meðferð þessara mála. Nú legg ég þetta undirstöðumál íslenzkra þjóð-
heilla enn undir dóm Alþingis og ríkisstjórnar. Síðar mun ég, ef ekkert er aðhafzt,
stefna því fyrir dóm þjóðarinnar, enda eiga borgarar landsins mest undir, hversu
fram úr rætist.

Eftir þeim undirtektum, sem bjargráð í dýrtíðarvandanum hafa hlotið, má búast
við, að enn fari sem fyrr, að þar verði engin handtök viðhöfð, sem megni að bægja
ógæfunni frá landi og þjóð. Fer þá vel á að gera sér ljósa grein fyrir því, sem yfir
þjóðina hlýtur að ganga sem afleiðing undangenginna yfirsjóna. Krónan er nú stór-
lega fallin, sökum síhækkandi verðlags, kaupgjalds og launa. Innan tíðar verður
krónan felld, ef öll eiginleg bjargráð eru vanrækt, gagnvart erlendri mynt. Þjóð-
félagið getur hvergi komið við stöðvun. Kaup og laun hækka sem svarar krónu-
fallinu eða meir. Þá er krónan felld öðru sinni og verðlag og kaup hækka. Þessum
leik lýkur, þegar myntin er gersamlega verðlaus, eins og þýzka markið eftir fyrra
stríðið. Þá er ríkið, sveitarfélögin, bankar og sparisjóðir orðin gjaldþrota. Allt spari-
fé, verðbréf, og tryggingar er fokið út í veður og vind. Í landinu er ekki til annað
verðmæti en vinnuorka, fasteignir, bústofn, bátar, skip og áhöld. Með sparifénu
hefur tap azt ráð deild og margar aðrar borgaralegar dyggðir. Alls konar öfgastefnur
magnast og trúin á kynjalyf gagntekur hugi aIlsleysingjanna. Hver stétt kennir ann-
arri um ófarnað sinn, en þykist sjálf vera saklaus. Nú berast íslendingum gjafir
frá fólki, sem vinnur baki brotnu fyrir sér og öðrum. Þegar gjafir þrjóta, verður
skuldum safnað erlendis. Þegar skuldin er orðin mikil, vill lánardrottinn fá eitt-
hvað aftur af fé sínu, en gjaldþrota þjóð greiðir hvorki vexti né afborganir. A bág-
indatímum Tyrkja, settu stórveldin á fót skuldakröfunefnd með finu, frönsku nafni
í Miklagarði, til að taka úr sjóði soldánanna öruggustu tekjurnar upp í skuldir er-
lendra lánardrottna. Þegar Nýfundnalandsbúar fóru nærri því eins ógætilega í fjár-
málum og íslendingar síðan 1942, var sjálf stjórnin tekin af fylkinu, og í fjórðung
aldar stjórnuðu kunnáttumenn frá London eyjunni og málum hennar. Þá var byrjað
að spara og borga skuldir og að ala upp nýja kynslóð, ábyrga gerða sinna. Að því
búnu gáfu Bretar eyj arskeggj um það frelsi, sem þeir kunnu ekki að fara með í fyrstu
lotu. Sama hætta vofir nú yfir Íslendingum, Engilsaxar munu vegna Atlantshafs-
sáttmálans, halda Íslandi vestan járntjalds. Að loknu því tímabili, þegar lánardrottn-
ar endurheimta vanskilaskuldir. munu stjórnarvöldin í Washington og London end-
urheimta frelsi íslendinga þjóðinni til handa, eins og þessar stjórnir höfðu fyrr
unnið að á Þingvöllum 17. júní 1944. Væntanlega mundi sú kynslóð, sem tæki þá
við frelsinu, reyna að skilja og fyrirgefa þeim forfeðrum. sem létu vanþroskaða
öfgamenn austan fyrir járntjald steypa í glötun því þjóðskipulagi og frelsi, sem
beztu menn landsins höfðu barizt fyrir í meira en heila öld.


